
Yn dilyn eich cais am wybodaeth ddyddiedig 6 Ionawr 2022, rwyf yn falch o ddarparu’r ymateb canlynol. 
Eich cais a'n hymateb:
1. Faint o unigolion yn eich bwrdd iechyd sydd wedi derbyn diagnosis Clefyd Niwronau Motor (MND) ar gyfer y blynyddoedd 2017, 2018, 2019, 2020 a 2021? Ar gyfer yr uchod, rhannwch y wybodaeth uchod yng nghategorïau oedran ar gyfer pob blwyddyn. Er enghraifft: 2017: 20 hyd at 30 mlwydd oed - 6 unigolyn
Nid yw BIPBC yn gwneud diagnosis MND i gleifion gan fod gwasanaeth MND yn cael ei ddarparu gan Ymddiriedolaeth Sefydledig GIG Canolfan Walton. Felly, ni allwn roi'r wybodaeth yr ydych yn gofyn amdani i chi. Fodd bynnag, yn unol â rhwymedigaeth y Bwrdd Iechyd i gynghori a chynorthwyo, rydym wedi cynnwys dolen i'r wefan isod i’r adran Rhyddid Gwybodaeth ar eu gwefan.
https://www.thewaltoncentre.nhs.uk/203/freedom-of-information.html
2. Ar gyfer 2017, 2018, 2019, 2020 a 2021, faint o arian y mae'ch Bwrdd Iechyd wedi'i dderbyn i'w wario ar Glefyd Niwronau Motor yn benodol?
Gweler cwestiwn 1 uchod.
3. Ar gyfer 2017, 2018, 2019, 2020 a 2021, faint o arian y mae'ch Bwrdd Iechyd wedi’i wario ar driniaeth ar gyfer Clefyd Niwronau Motor?
Gweler cwestiwn 1 uchod.
4. Nodwch pa wasanaethau y mae'ch gwasanaeth iechyd yn eu cynnig i bobl sydd â Chlefyd Niwronau Motor. Os yw'r wybodaeth hon ar gael mewn man cyhoeddus, a fyddech cystal â'm cyfeirio ati.
Mae'r wybodaeth hon wedi cael ei darparu gan grŵp Cynghorol Penodol ar Glefyd MND y Bwrdd Iechyd:
Caiff yr holl gleifion sy'n derbyn diagnosis MND eu cyfeirio at un o ddau gydlynydd Gofal MND a chaiff cymorth ac adolygiad rheolaidd eu cynnig trwy gydol cyfnod eu clefyd. Bydd y cydlynwyr gofal MND yn cyfeirio at weithwyr iechyd a gofal cymdeithasol proffesiynol eraill yn unol ag arweiniad y Sefydliad Cenedlaethol dros Ragoriaeth mewn Iechyd a Gofal (NICE) ar reoli MND. Maent ar gael i roi cymorth i gleifion a'r rhai sy'n agos atynt trwy un pwynt mynediad, ac i gynnig gwasanaeth cyfeirio ar gyfer gweithwyr iechyd a gofal cymdeithasol proffesiynol eraill yn y rhanbarth.  
Caiff cleifion gynnig adolygiad rheolaidd trwy ymweld â niwrolegwyr mewn ysbytai lleol neu yn y clinig MND yng Nghanolfan Walton. 
Gwahoddir cleifion sy'n byw gyda MND i gydsynio i'w hachos gael ei drafod yn rheolaidd yn un o'r tri thîm amlddisgyblaethol MND lleol yn BIPBC (Timau'r Gorllewin, y Canol a'r Dwyrain) sy'n cael eu cynnal bob mis. Mae aelodau craidd y Tîm Amlddisgyblaethol yn cynnwys cydlynwyr gofal MND, cynrychiolwyr o ofal lliniarol, therapi iaith a lleferydd, therapi galwedigaethol, deieteg, y tîm resbiradol, gastroenteroleg, a thimau maeth a phartneriaid yn y trydydd sector (cymdeithas MND a hosbisau lleol). Gall aelodau gwadd gynnwys meddygon teulu, therapyddion galwedigaethol gwasanaethau cymdeithasol, nyrsys ardal a gweithwyr proffesiynol sy'n fyfyrwyr. Mae cofnodion ar gael i'r niwrolegwyr a'r Arbenigwr Nyrsio Clinigol (CNS) MND sy'n gweithio yng Nghanolfan Walton.

